
    Hvers er sök og hvers að gjalda

    
    



    
    
      
      

      Ég er ekki alveg að átta mig á þessu sem kemur fram í þessari frétt. Björgólfur segir að markmið einkavæðingarinnar hafi verið að koma með erlent fjármagn inn til landsins og það hafi Samson hópurinn gert. Hins vegar segir hann Búnaðarbankann hafa verið keyptan með einhverjum "skuldasúpupeningum". 
Ég man ekki betur en að það hefði komið fram fyrir einhverju síðan að báðir bankarnir voru keyptir á sömu forsendum, þ.e. 30% út og rest lánuð, þar sem Búnaðarbankinn lánaði Landsbankanum og Landsbankinn lánaði Búnaðarbankanum. Hver er þá munurinn á fjármögnuninni.
Hins vegar ætla ég ekki að gagnrýna þennan hátt sem var á viðskiptunum, þetta bara tíðkaðist á þessum tíma og gerir enn. Hins vegar er þetta spurningin um að menn komi heiðarlega fram og segi rétt frá, en reyni ekki að skella allri skuldinni á aðstæður eða aðra einstaklinga. Ég velti líka fyrir afdrifum Straums, en þar held ég að óábyrg verslun með hrávöruafleiður hafi haft meira að segja um slæma stöðu bankans og afdrif hans en ákvörðun FME.
Það að halda því svo fram að einkavæðing Búnaðarbankans á sama tíma hafi verið ástæðan fyrir einhverjum skyndilegum vexti í bankakerfinu, er líka eitthvað sem hann hefði mátt sleppa því að koma inn á. Vöxturinn var vegna aukinnar útlánastarfssemi allra bankanna.
Það er aðeins ein ástæða fyrir því að athafnamenn síðustu ára lögðu svona mikið kapp á að eignast banka. Það var ekki vegna þess að þeir höfðu svo mikinn áhuga á bankastarfseminni sem slíkri, heldur vegna þeirrar einföldu ástæðu að þarna töldu þeir sig geta gengið í ótakmarkaða sjóði bankanna. Þetta var líka ástæðan fyrir því að tryggingarfélög voru svona eftirsótt.
Það sorglega við þetta allt saman er hins vegar það að þessir einstaklingar virðast ekki hafa haft hugmynd um það hvernig bankar virka yfir höfuð, því annars hefðu þeir hagað sér allt öðru vísi. Þessir einstaklingar blóðmjólkuðu kú sem þeir hefðu með alúð og umhyggju getað nýtt sér til ótakmarkaðrar peningaframleiðslu.
Ég vil meina það að það þurfi einstaklega vitgranna einstaklinga eða bara almennt þekkingarleysi á rekstri banka, til að setja þá á hausinn. Það er líka sömu eiginleikar sem eru þess valdandi að almenningur, sem á engan hátt kom að rekstri þessara sömu fyrirtækja, skuli rukkað um eitthvað sem þeir bera enga ábyrgð á.
Fjármálakerfið sem við búum við í dag byggir á misnotkun. Björgólfur var ekki stýriafl í þeirri misnotkun, heldur meira verkfæri. En vegna þessa stendur hann betur að vígi en við hin sem þurfum að bera meintan skaða af afleiðingum kerfisins. 

    Hagvöxtur leiðir alltaf til aukinnar skuldsetningar

    
    



    
    
      
      

      Það að skuldir skuli aukast umfram eignir, þýðir bara að ástandið er ekki að batna, heldur hefur fólkinu verið gefinn afréttari. Vandamálið við það að gefa drykkjumanni snafs til að slá á þynnkuna, er að þynnkan kemur bara seinna og verður miklu mun verri.
Það er alveg ótrúlegt að við skulum nú vera að klára annað árið í þessu ástandi og engar raunverulegar lausnir verið bornar fram. Almenningi hefur verið réttur hver snafsins á fætur öðrum um leið og athyglinni er beint að einhverju sem ekki kemur til með að laga ástandið eitt né neitt.
Það sorglega við þetta allt, er að það er hægt að laga þetta ástand á um 12 mánuðum ef raunverulegur vilji væri til þess. Hugsið bara til þess ef almenninlega hefði verið unnið í því árið 2008 að vinna á rót vandans, þá værum við nú að horfa upp á fyrsta árið í jákvæðum aðstæðum. Í staðinn veit enginn hvað bíður. Almenningur vonar það besta, en um leið óttast mun meira hið versta.
Vandamálið liggur ekki í Magma, Icesave, verðtryggingu eða einhverju öðru afleiddu ástandi núverandi kerfis, heldur í kerfinu sjálfu. Við búum við fjármálakerfi sem óhjákvæmilega leiðir til glötunnar.
Það er nefnilega þannig að því meira sem við framleiðum, því meira komum við til með að skulda. Það mun ALDREI gerast í núverandi kerfi, að almenningur og ríkið verði skuldlaust. Ef allir hætta að taka lán þá mun samfélagið staðna. Við getum ekki einu sinni greitt upp lánin okkar, því ef við greiðum upp lánin, þá mun ekki verða til neinn peningur og þá er bara búið að borga höfuðstólinn, vextirnir eru eftir. Þeir verða "innheimtir" í formi eignarupptöku. Þannig að núverandi kerfi er dæmt til að gera almenning að öregum og hirða eignir þeirra.
Það er því út frá þessu alveg óskiljanlegt að stjórnmálamenn skuli halda áfram að vinna með núverandi kerfi, en hins vegar skiljanlegt þegar litið er til þess hvernig ríkið fjármagnar sjálft sig og þingmenn komast á þing (æ skal gjöf gjalda). Þeir einu sem hafa hag af núverandi kerfi eru fjármálastofnanir og aðilar þeim tengdum.
Það er því ekki skrítið að ríkið skuli hafa lagt allt í sölurnar til að bjarga fjármálafyrirtækjunum á kostnað almennings. Þetta er svona svipað og ef A brýst in til B og stelur sjónvarpinu, sem brotnar þegar A er að stinga af frá vettvangi. Í dómi er B svo dæmdur til að greiða A bætur vegna "tapsins" sem A varð fyrir þegar sjónvarpið eyðilagðist. Þetta er náttúrulega bara bull og engin skynsemi fólgin í þessu.
En til að skýra afstöðu ríkissins og gera hana "skiljanlegri", þá er það þannig að samfélagið og ríkið geta ekki verið án framleiðslu fjármagns og því ávallt vera háð þeim sem búa til fjármagnið. Þegar ríkið hefur svo afsalað sér fjármagnsframleiðslunni til einkaaðila, þá er eðlilegt að ríkið geri allt fyrir þessa einkaaðila. Ríkinu er nefnilega ekki stjórnað af samfélaginu, heldur þeim sem skaffa því fjármagn.
Það á því að vera krafa almennings að ríkið taki aftur upp framleiðslu fjármagnsins til hagsbóta fyrir samfélagið.
Hér er svo hægt að skoða nánar fyrirlestur um eðli fjármagnsins og leiðir til lausnar. (sum fyrirtæki eru með einhverskonar stillingar á kerfunum hjá sér sem hefta skoðun á myndbandinu, en þá ætti fólk að skoða þetta heima hjá sér, því þetta er eitthvað sem ALLIR verða að kynna sér)

    Hvenær opna menn augun

    
    



    
    
      
      

      Er ekki komið nóg af þessari vitleysu. Í ræðu Össurar kom fram að þetta ferli ætti að fara fram fyrir opnum dyrum og engin leynd að vera til staðar. Samt er haldið áfram að dæla í okkur frösum um samning og jafnvel hagstæða samninga. 
Þarna spyr spænskur blaðamaður um hluti sem liggja þeim nærri, fiskveiðarnar. Össur svara í engu spurningunni, en segir að við búum við sérstöðu sem verði að taka tillit til. Þá bætir Füle því við að engar undanþágur séu veittar frá lögum ESB. 
Það er alveg á hreinu og hefur alla tíð legið fyrir, að Spánverjar ætla sér að komast í fiskinn og það að við fáum enga sérmeðferð. Annað hvort förum við inn á forsendum ESB eða við erum úti.
Til viðbótar þessu, þá segir í ræðu Össurar að Íslendingar samþykki að grundvalla viðræðurnar á regluverki ESB, sem þýðir að ríkisstjórnin er í raun búin að samþykkja allan pakka ESB og frekari samningaviðræður því tilgangslausar.
Það er einfaldlega þannig að ekki verður samið um neitt varanlegt, eins og ítrekað hefur komið fram hjá ESB, heldur er þetta spurning um hvernig aðlögun Íslands verður háttað. Það er allt og sumt. Það er ekkert í poka ESB, það eru engin spil á hendi sem á eftir að sýna. Þetta liggur allt fyrir og hefur gert alla tíð.
Enn einn brandarinn í þessu öllu er svo greinin í upphafi ræðurnnar, þar sem því er haldið fram að þessi umsókn byggi á lýðræðislegri ákvörðun Alþingis þar sem Alþingi fari fram á það að þessar viðræður séu hafnar. Ég ætla ekki að fara út í það nánar hér, en bendi fólki bara á að kynna sér umræðu og kosningaferlið á Alþingi, ekki síst fréttirnar sem láku út á sama tíma.
En við hverju er að búast af ráðamönnum sem eru að þvinga þjóðina í ríkjasamband sem ekki ber virðingu fyrir lýðræðinu og byggir í raun alls ekki á lýðræði yfir höfuð. Er þetta ekki bara þannig að líkur sækir líkan heim.

    Iðnaður og ESB

    
    



    
    
      
      

      Helstu stuðningsmenn ESB aðildar hafa löngum komið frá samtökum iðnaðarins, enda eins og segir í fréttinni, þá er ESB aðild og upptaka euro gamalt baráttumál þeirra.
Hins vegar veltir maður fyrir sér íslenskum iðnaði í dag.
Þegar ég var yngri að árum, þá var heljarinnar fyrirtæki í nágrenninu sem hét Héðinn. Í dag er þetta fyrirtæki ekki lengur með starfstöð á sama stað, reyndar held ég að það sé ekki með neina starfstöð yfir höfuð. Svo vann ég eitt sinn hjá fyrirtæki sem hét Kassagerðin og var heljar framleiðandi á kössum. Ég ætla ekki að halda því fram að EFTA eða EES aðild hafi breytt einhverju um rekstur þessara félaga, en mér liggur forvitni að vita hvernig iðnaði sé háttað núna.
T.d. langar mig að vita hvað séu margir fataframleiðendur á Íslandi, þá á ég ekki við félögu sem eru skráð á Íslandi og framleiða föt t.d. í austur Evrópu. Ef við lítum á 66 norður, sem er stórt íslenskt fataframleiðslu fyrirtæki, hvað vinna margir við fatagerð á þeirra vegum á Íslandi og hvað er það stór hluti heildar framleiðslunnar?
Auðvitað getur minningin truflað mann og allt litið betur út í "den", en ég get ekki annað en hugsað til þess að það hafi verið meiri innlendur iðnaður og fjölbreyttari þá en nú.
Svo veltir maður fyrir sér hver verður framtíðin innan ESB.

    Hagsmunir einstaklinganna í samfélaginu

    
    



    
    
      
      

      Einstaklingar búa í samfélögum vegna þess að þeir telja hag sínum betur borgið innan þeirra en utan. Komi hins vegar til þess að einstaklingarnir sjá ekki lengur hag sínum borgið innan samfélagsins, þá er óumflýjanlegt að samfélagið mun liðast í sundur og að einstaklingarnir leiti leiða til að skapa nýtt samfélag, eða aðlagast nýjum samfélögum þar sem þeir telja hag sínum betur borgið.
Ríkisstjórnir (stjórntæki samfélagsins) geta ekki verið án fjármagns. Vegna þessa, þá er sérhver ríkisstjórn háð þeim aðilum sem sjá um fjármagnsframleiðsluna. Ríkisstjórn getur því aldrei verið sjálfstæð eða án áhrifa frá þessum aðilum og munu allar aðgerðir ríkisstjórnarinnar leitast við að gæta hagsmuna þeirra, þvert á hagsmuni einstaklinganna innan samfélagsins. Frelsið nær því ekki lengra en aðgengið að fjármagnsframleiðslunni.
Það er því lífsnauðsynlegt öllum samfélögum að fjármagnsframleiðslan sé í höndum samfélagsins sjálfs, en ekki einstaklinga innan þess eða utan og sem bera ekki samfélagslega ábyrgð.
Hér er myndband af fyrirlestrir sem ég hélt 23. júní sl og allir hættu að horfa á og bendir á orsök ástandsins og leiðir til lausnar.

    Verðum að þekkja orsökina og vinna á henni

    
    



    
    
      
      

      Hér er myndband af fyrirlestri frá 23. júní sl og ættu allir að kynna sér myndbandið.
http://www.umbot.org/fundur/myndband_af_fundi_umbothreyfingarinnar_23_juni_2010

    Mikilvægi hlutanna

    
    



    
    
      
      

      Það er ótrúlegt til þess að hugsa að ríkisstjórnin, sem í öðru orðinu hrópar á aðhald og niðurskurð nauðsynlegrar þjónustu, skuli í hinu vera að hringsóla um Evrópu í viðleitni sinni til að sækja um aðild að einhverju sem fáir Íslendingar vilja nokkuð með að hafa, kostandi ríkið milljarða. Er ekki einhver bilun hér í gangi.
Fyrir þá sem vilja gagnrýna þá sem ekki eru fylgjandi aðild að ESB, þá vil ég bera fram eftifarandi áðstæður fyrir því afhverju ég er persónulega þeirrar skoðunar að við sem þjóð höfum ekkert þangað inn að gera. 
	Afsal fullveldis. Þetta er einhver helsta ástæðan fyrir því að ég tel að við eigum að halda okkur frá ESB. Sú fullyrðing stuðningsmanna ESB að þetta sé styrking á fullveldinu er ekki bara bull heldur dæmi um fávisku, ef þeir virkilega trúa henni sjálfir. Þegar reynt er að færa rök fyrir því að þetta sé ekki fullveldisafsal, þá er það gert með annarri spurningu, eru Frakkland, Spánn og önnur ESB ríki ekki fullvalda, "engum dytti í hug að halda slíku fram". Svona til að skjóta þetta niður, þá vil ég halda því fram að þessi ríki séu í raun ekki fullvalda, þó því sé haldið fram á hátíðarstundu. Hvernig skýri ég það (fyrir utan að hafa heyrt þessu fleygt fram af íbúum ESB): 	Afsal fjárræðis. Með kröfum ESB um aðkomu að stjórnun fjármála, skattlagningu og slíku vegna aðkomu að euro samstarfi, þá eru ríkin í raun ekki sjálfstæð. Þau hafa ekki sambærilegan sveigjanleika og önnur ríki með sjálfstæðan gjaldmiðil, Eystrasalstlöndin, Írland og Grikkland eru gott dæmi um þetta. þegar svo lönd eins og Portugal eru þvinguð til að taka lán með 5.5% vöxtum til að lána öðru ríki með 5% vöxtum, þá sýnir það bara að þau hafa ekki einu sinni frelsi yfir skuldsetningum sínum. Þau eru föst.
	Afsal forræðis utanríkismála. Með nýjum ráðherra utanríkismála (ein fyrsta ráðherrastaðan innan ESB) hefur verið fest í gildi ein af helstu áherslum Lissabon sáttmálans, sameiginleg utanríkisstefna ESB. Þessu fylgir að aðildaríkin MEIGA EKKI taka sjálfstæða afstöðu, þau verða að fylgja línunni frá ESB. Þetta er ástæðan fyrir "undarlegum" ákvörðunum "vinaþjóða" okkar á norðurlöndunum, þegar kemur að afstöðu til okkar. Þetta ber meðal annars með sér kröfu Þjóðvera, eða "vinsamleg tilmæli" til tilvonandi aðildaríkis um að vinna gegn hagsmunum okkar innan hvalveiðiráðsins. Með inngöngu verðum við að gangast undir ákvarðanir ESB í utanríkismálum, hvort sem það hentar okkur eða ekki.
	Afsal réttarins til lagasetningar. Inngöngu í ESB fylgir afsal til lagasetningar, lagasetningar sem nær til sífellt fleiri atriða og mun verða algilt með fullnustu Lissabon sáttmálans. Ef íslensk lög stangast á við ESB lög, þá munu ESB lög gilda. EES samningurinn hefur að vísu tekið af okkur mikið af lagasetningaréttinum, en við höfum þó enn möguleika á að setja þau lög sem við teljum henta okkur. Aðild að ESB gerir þetta að engu. 


	Afsal auðlinda. Alveg sama hverju er haldið fram, þá vilja Spánverjar og Englendingar komast yfir fiskimiðin okkar og það mun ekki vera hægt að stöðva það, komi til aðildar. Allt tal um varanlegar undanþágur er merki um þekkingarskort, hreina óskhyggju, eða eitthvað þaðan af verra. Með Lissabon sáttmálanum kemur svo möguleiki ESB til að taka yfir auðlindir ef það er vegna hagsmuna sambandsins. Þetta er áhugavert að hafa í huga þegar Ísland er talið búa yfir einhverjum mestu vatnsbirgðum í Evrópu og vatnsskortur er næsta viðvarandi í sumum löndum sambandsins. Þeir sem vilja halda öðru fram, skulu bara horfa til annarra samninga og yfirlýsinga frá Brussel. Það er ekki samið um undanþágur við inngöngu, bara aðlögun.
	Krafan um að við göngum að kröfum Breta og Hollendinga. Það verður aldrei samið við þessi lönd svo lengi sem við ætlum inn í ESB. Þeir segja borgið á okkar forsendum, sama hversu fáranlegar sem þær eru. Þegar svo Össur segir þetta vera frasa til innanlandsnotknurnar og þeir geti hvort eð er ekki stoppað okkur inn þar sem við höfum svo marga "vini" þarna inni, þá er það vottur um þekkingarleysi Össurar eða bara hreinar lygar. Það er einfaldlega þannig að ÖLL ríkin verða að samþykkja aðild, þannig að Breta eða Hollendingar geta einir og sér stoppað okkur af. Þannig að viljum við inn VERÐUM við að leggjast í svaðið. Verði gengið af framsettum kröfum Breta og Hollendinga, þá mun Ísland aldrei bíða þess bætur og ENGINN hagur af sambandinu mun nokkurn tíma bæta okkur það upp. Hræðsluáróður, nei bara staðreynd.
	Engin lausn í þessu fólgin. Jafnvel núna hafa ESB aðildarsinnar farið að viðurkenna það að í aðild felist engin galdralausn. Það er alveg rétt, nema þetta er ekki bara spurning um galdralausn, heldur bara einfalda lausn. Hún er ekki heldur til staðar. Til að við getum tekið upp euro, þá verðum við að vera búin að leysa öll þau "vandamál" sem við viljum að euro aðild leysi. Þannig að til að geta tekið upp euro, þá verðum við að sýna fram á að við þurfum ekki að taka upp euro, hversu vitlaust er það. Því hefur verið hent fram að með inngöngu í ESB þá fáum við það fjárhagslega aðhald sem við þurfum, en þegar bent er á Grikki, þá er sagt að það sé ekki neitt fjárhagslegt aðhald innan ESB, menn verða nú að ákveða sig hvort er. Einnig er vísað til þess að við losnum undan heimskum stjórnmálamönnum, en er betra að vera undir hugsanalausum bjúrókrötum í Brussel sem gæti ekki verið meira saman um hvað verður um okkur hér lengst í r....... Þeir hafa hvort eð er fengið yfirstjórn hafsvæðisins og aðgang að auðlindunum. Þurfa ekki meira.

Sem sagt ýmislegt, en í grunninn þessi spurning. Einstaklingur sem ekki ræður fjármálum sínum, ræður ekki við hverja hann vingast, getur ekki ákveðið hvað sé rétt eða rangt (hefur ekki áhrif á það sem ræður lífi hans) getur hann talist frjáls einstaklingur. Það sama á við um ríki, geta þau talist fullvalda ef þau ráða ekki fjármálum sínum, utanríkisstefnu eða lagasetningu. Í mínum huga er þetta ekki flókið.
Við höfum annað og mikilvægara við tímann og fjármagnið að gera en að standa í þessari inngöngu.

    Hver græðir?

    
    



    
    
      
      

      Það er ótrúlegt að sjá ráðherran reyna að réttlæta varnir sínar gagnvart fjármálafyrirtækjunum.
Það er talað um að lánþegar græði, jafnvel ótæpilega. Það er talað um að einhver verði að standa undir tapi fjármálafyrirtækjanna og svo eru minnst á að erlendir vextir geti ekki staðið eftir. Skoðum þetta aðeins betur.
Lánþegar græða. Ég get ekki séð að aðili sem fær lánaða 1.000.000,- krónur og borgi til baka 1.000.000,- krónur plús vexti, sem eru miðað við 3% 30.000,- krónur fyrsta árið, en fara svo reyndar lækkandi, sé að græða. Gefum okkur að lánið borgist í einni afborgun á ári og afborgunin sé 100.000,- krónur, þá greiðir viðkomandi um 160.000,- krónur í vexti á tímabilinu. Hann borgar sem sagt samtals um 1.160.000,- krónur fyrir 1.000.000,- krónu lán. Ég sé ekki hvernig hann græðir á þessu. Málið er að hann borgar bara minna en hann hefði ella gert og fjármálafyrirtækið græðir minna en gert var ráð fyrir.
Einhver verður að standa undir tapi fjármálafyrirtækjanna. Hvaða tapi, er það hugsanlega mismun á lánakostnaði þeirra sjálfra (innkaupsverði) og endurgreiðslum (söluverði). Ef ég rek verslun og kaupi inn vöru á 100.000 og sel með ólöglegri álagningu á 200.000,- krónur, sem ég verð svo að lækka endursöluverðið á í 90.000,- þá myndi enginn halda því fram að ríkið ætti að styrkja mig um mismuninn. Ég yrði bara að borga. Þegar við svo skoðum þetta betur, þá er endurgreiðslukrafan tilkomin vegna pappírshagnaðar, sem í raun er ekki raunverulegur fyrr en hann er innleystur með uppgreiðslu lánsins. Það gerir enginn kröfu til þess að ríkið styðji við bakið á hlutafjáreiganda sem "verður fyrir því" að gengi hlutabréfa hans lækkar. Maður sem kaupir bréf á genginu 100, sem hækka svo í 200 áður en þau fara niður í 150, getur ekki gert kröfu til ríkisins um að það borgi mismuninn. Hann er heldur ekki búinn að tapa neinu, hann græðir bara minna en ella. Það er einfaldlega ekki hægt að gera kröfu til þess að ríkið styrki "glataðan" pappírshagnað fyrirtækja. Enginn þarf að standa undir þessum leiðréttingum, enda enginn raunverulegur peningur á ferðinni.
Erlendir vextir geta ekki staðið. Hvaða erlendu vextir? Þetta hafa sýnt sig vera vextir á íslenskar krónur og þá geri ég ráð fyrir að þetta séu íslenskir vextir. Það segir hvergi að vextir í landinu þurfi að vera þeir sömu og Seðlabankinn gefi út. Það er ekkert sem bannar að þeir séu lægri og svo, með vísan til yfirdráttavaxta, þá er ekkert sem segir að þeir geti ekki verið hærri. Allt tal um að þetta séu útlenskir vextir, er bara til að villa um fyrir fólki og láta það halda að það sé í lagi að vaða yfir fólk á skítugum skónum.
Ef samráð ríkisvaldsins og fjármálafyrirtækjanna verður til þess að samningarnir verði taldir ólöglegir í heild sinni, þá er að mínu viti görningurinn á bak við þá brostinn. Það er að segja, eftir standa engin lán og það sem var sett á móti, er afhent lánastofnuninni. Það er ekki hægt að lögleiða ólöglegan gjörning með því að breyta honum einhliða. það eru tveir aðilar að þessum gjörningi og þeir þurfa báðir að samþykkja. þetta verður þá þannig að lánþegi sem fékk bílalán, getur ákveðið að samþykkja nýjan samning eða skila bílnum án nokkurra frekari skuldbindinga.
Ef fjármálafyrirtækin geta bara mótmælt dómum og fengið ríkisvaldið í lið með sér til þess að þurfa ekki að una dómi, þá geri ég þá kröfu til ríkisvaldsins að það sýni janfræði og taki upp hanskann fyrir aðra glæpamenn sem neyta að una dómi. Það hlýtur að eiga jafnt yfir alla að ganga, ekki satt?



			

      
	
[image: mbl.is]
	
Fjarstæðukennd niðurstaða

	
Ábyrgðarmaður færslu

Tilkynna um óviðeigandi tengingu við frétt





    

    



	
      
[image: Gefa einkunina 1][image: Gefa einkunina 2][image: Gefa einkunina 3][image: Gefa einkunina 4][image: Gefa einkunina 5]

Stjórnmál og samfélag | Breytt s.d. kl. 15:31 | Slóð | Facebook | Athugasemdir (14)
    

  
  






[bookmark: entry-1069714]
  
  
    



    22.6.2010 | 10:09

    Eitthvað ekki að passa saman

    
    



    
    
      
      

      Það er ótrúlegt að sjá hvernig sumir hugsa, eða ekki. Hvernig formúla er til dæmis notuð til að finna út þetta: 
Það er ekki sanngjarnt að skuldari losni við að borga skuld sína 
vegna þess að þá þarf næsti maður að borga hana
Ef einhver skuldar mér pening og losnar einhvern vegin við að borga skuldina, þá rukka ég bara ekki næsta mann.
Og svo þessi hérna:
Þeir sem þau tóku hagnast verulega (vonandi) miðað við að bera gengisfallið, en geta ekki vænst þess að lánin nánast falli niður – eða með öðrum orðum að að aðrir Íslendingar borgi þau, með auknum sköttum eða minni velferðarþjónustu eða skertum lífeyri
Hvar er lógíkin í þessu. Í fyrsta lagi er enginn að hagnast, það að borga minna en útlit var fyrir er ekki hagnaður heldur lægri greiðsla. Þetta er svona svipað og að fara á útsölu og kaupa eitthvað á 1000 kall sem kostaði 2000 fyrir og halda því svo fram að um sé að ræða 1000 kall í hagnað. Þetta er kostnaður upp á 1000 kall, það er enginn gróði fyrir kaupanandann. Það er hugsanlega hægt að segja að hann hafi sparað sér 1000 kall, ef um er að ræða vöru sem hann varð að kaupa hvort eð er.
Í öðru lagi er það ekki þannig að lánin "nánast falli niður". Viðkomandi lántaki mun alltaf greiða höfðustól lánsins og þegar svo vextir koma til viðbótar, þá er hann að borga lánið og meira til.
Í þriðja lagi að aðrir borgi lánin með auknum sköttum eða minni velferðarþjónustu, hvernig? Er hann þá að segja að fyrirtækin geti bara sett á skatt til að innheimta einhvern mismun sem reiknaður var vegna ólöglegra skilmála? Eða er hann að vísa til einhvers plotts hjá stjórninni að ætla að greiða fjármálafyrirtækjunum þennan mismun og rukka okkur svo í formi skatta?
Þetta er ósköp einfallt. Samningarnir gilda að frátöldu ákvæði um gengisviðmið. Þannig að eftir stendur höfuðstóll og vextir samkvæmt samningi. Allar breytingar eða monkey fix eru bara til að ógilda samninginn í heild sinni. 
Hvað varðar réttlæti til handa þeim sem eru með einföld vísitölulán, þá er bara að taka til hendinni og laga stöðu þeirra. Það er ekki flóknara en það. 
Það er alveg ótrúleg árátta sumra að vilja halda ástandinu þannig að allir hafi það slæmt, í stað þess að vinna til þess að allir hafi það gott.

    Alltaf spurning um verðlagningu

    
    



    
    
      
      

      Allt ferlið í sambandi við ESB aðild er að sýna sig vera meira og meira spurning um verðlagningu. Hvað þurfum við að greiða fyrir aðild?
Fyrir Icesave var þetta spurningin að greiða fyrir aðildina með afsali fullveldis og aðgengi að auðlindum.
Núna hefur hins vega Icesave bæst í körfuna og gert hana frekar dýra. Með samþykkt Icesave, eins og Bretar og þá sérstaklega Hollendingar hafa rætt málin, þá mun aðgöngumiðinn verða svo dýr að hæpið er að hugsanlegir kostir muni aldrei vinna á móti honum.
Nú er því haldið fram að Icesave sé skilgreint sem deilur Íslendinga og svo Breta og Hollendinga. Hins vegar vilja menn nú meina að Hollendingar hafi fengið aðrar þjóðir með sér í að skilgreina þetta sem Ísland versus ESB. Það er reyndar ekki ólíklegt því samkvæmt Lissabon sáttmálanum, þá eru aðildaríki ESB ekki með sjálfstæða utanríkisstefnum og geta því strangt til tekið ekki verið með sjálfstæða skoðun á málinu.
Ef við gefum okkur hins vegar að það sé ekki rétt, þetta með sameiginlega afstöðu gegn okkur, þá eru reglur ESB einfaldlega þannig að ÖLL ríkin verða að samþykkja nýja meðlimi. Þannig mun Holland varla samþykkja okkur inn nema við greiðum Icesave og því er Icesave óhjákvæmilega hluti af verði aðgögnumiðans.

    Kynning á nýju fjármálakerfi

    
    



    
    
      
      

      Þriðjudaginn 15. júní kl. 20:00 verður haldinn fyrirlestur á vegum Umbótahreyfingarinnar í Höfðatúni 12, þar sem kynntar verða hugmyndir að nýju fjármálakerfi. Umbótahreyfingin telur nýtt fjármálakerfi einu raunhæfu leiðina til að binda enda á núverandi ástand með raunverulegum lausnum.
Núverandi fjármálakerfi getur aldrei orðið til neins annars en aukinnar skuldsetningar almennings og ríkis með þeim afleiðingum að raunveruleg værðmæti leita á hendur sífellt færri einstaklinga og félaga. 
Ört stækkandi hópur einstaklinga er farinn að gera sér grein fyrir því hvernig núverandi fjármálakerfi virkar og að almenningur muni aldrei ná að vinna sig úr skuldsetningunni innan þess kerfis. Hins vegar hefur lítið verið boðið upp á raunverulegar lausnir hvað varðar nýtt fjármálakerfi.
Frá því á árinu 2009, hefur Umbótahreyfingin verið að benda á lausnir varðandi nýtt fjármálakerfi. Margir hafa tekið jákvætt í þær hugmyndir sem félagið stendur að og er kominn tími til að þessum hugmyndum verði komið á framfæri við almenning.
Aðstandendur Umbótahreyfingarinnar hvetja því alla sem áhuga hafa á raunverulegum lausnum á því ástandi sem hér ríkir, að mæta í Höfðatún 12 á Þriðjudaginn og kynna sér þær hugmyndir sem þar verða kynntar.

    Þetta skýrir allt ...

    
    



    
    
      
      

      eða þannig. 
Ef þessi frétt er skoðuð aðeins, þá er hún hrein snilld. Byrjum á fyrirsögninni, Dow Jones hækkaði. Vísitalan hefur ekki verið lægri á árinu og í raun er þetta lægsta gildi síðan í byrjun nóvember í fyrra. Þess utan þá er vísitalan komin niður fyrir 10.000 stig og það er mjög erfitt sálrænt séð fyrir markaðinn. Dow Jones er því ekki að hækka, nema í örmynd, heildar stefnan er enn niður á við.
Svo skulum við skoða tilvísunina í Bernanke, en hann á að hafa sent frá sér einhvern vísdóm sem jók traust allra nema tæknistrákanna. Þetta hefur ekkert með hann að gera í sjálfu sér. Markaðurinn er í molum og hefur verið að hrynja síðustu vikur, nokkuð sem hefur verið fyrirsjáanlegt í marga mánuði. Alveg óháð fréttum.
Dow Jones er nýsmollið niður fyrir 10.000 stigin og það er mjög erfitt sálrænt séð. Þannig að það er eðlilegt að það sé komið hik í fallið. Hvort markaðurinn sé að ná sér má svo deila um, en í mínum huga, þá er þetta bara tímabundin biðstaða og fallið mun halda áfram eitthvað lengra. Það er ekkert sem segir með að þetta sé búið.
Auðvitað væri óskandi að þetta ástand væri að taka enda, en telja menn það mögulegt þegar litið er til þess að engin ríki eru að gera neitt raunhæft til að snúa við þróuninni. Heldur er hjakkað í sama farinu, bönkunum reddað á meðan farið er er fögrum orðum um það hvað ætlunin sé að hjálpa fólki. 

    Að lina þjáningar með meiri kvöl

    
    



    
    
      
      

      Ég ætla svo sem ekki að skjóta þessa hugmynd algerlega í kaf, enda kannski skásti skattapakkinn til þessa, þar sem þetta verður skattlagt hvort eð er síðar.
Hins vegar finnst mér þetta alveg ótrúlegur skortur á hugsun, þessi skattlagningaárátta. Allt þetta er gert til að "lina þjáningar" ríkissjóðs.
Það er hins vegar ekki verið að lina eina eða neina þjáningu með þessu, það er bara verið að breyta henni. Barsmíðum er skipt út fyrir stungur, eða eitthvað álíka. 
Það er ótrúleg hugsanavilla fólgin í þessari hegðun. Ríkið er á fullu að skattleggja landsmenn svo það geti tekið lán hjá fjármálastofnunum, fjármálastofnunum sem svo búa til peninginn úr engu og láta ríkið hafa gegn greiðslu vaxta.
Ríkisstjórnin á að hætta þessari vitleysu strax og fara að búa til þessa peninga sjálf og hætta að borga einhverjum öðrum fyrir að gera það.

    Byrjaði reyndar 4. maí

    
    



    
    
      
      

      Eins og þeir sem lásu það sem ég skrifaði 4. maí sáu, þá benti ég á að líklega væri "niðurgangur" væntalegur á bandaríska markaðnum. Ekki vil ég meina að ég hafi séð svona rosa stökk eins og varð í dag, en þetta kemur mér ekki á óvart.
Bandaríski markaðurinn hefur verið að sýna veikleikamerki núna í nokkra mánuði og í þessari viku byrjaði hann að hökkta í uppganginum sem verið hefur. Þegar svoleiðis gerist, þá þarf ekki nema örlitlar fréttir eða "mistök" til að setja allt úr skorðum. Að ætla nú að leita að einhverjum sökudólg er bara út í hött. Markaðurinn fór ekki svona vegna mistaka. Hann fór svona vegna þess að menn eru á nálum. Hefndarþorsti þeirra sem töpuðu í dag mun hins vegar krefjast blóðs og þá er einhver óheppinn "skrifstofublók" best til þess fallinn að gefa það blóð. 
Hins vegar gæti þetta verið blessun í böls líki, en hugsanlega er markaðurinn búinn að fá það hressilega kælingu að hann gæti náð sér aðeins á strik, þó líklega verði það tímabundið.
Morgun tradin eru byrjuð (of langt að skýra það nú, hvernig verslun á morgun er byrjuð í dag), en hún opnaði S&P500 vísitöluna í 1.124,30 (á framvirkum markaði) og hefur hún fallið síðan, en er reyndar þegar þetta er skrifað, að skríða úr 1.113,60 í 1.118,30 stig, svo það er hugsanlegt að hún nái sér í nótt og fram eftir degi á morgun.
Hins vegar var vísitalan að nálgast stuðningssvæði sem er í kringum 1.140 stig áður en hún hrundi niður og því spurning hvort hún nái þar uppfyrir. Nú er þetta ekki lengur stuðningur heldur viðnám og gæti það orðið erfitt viðureignar. En með markaðinn svona strektann, þá má í raun búast við hverju sem er. 
Haldi taugaveiklunin hins vegar áfram, enda helgi framundan og margir hugsanlega farnir að huga að skjóli fyrir helgina, þá má búast við að bandaríski markaðurinn falli hratt. Hann hefur verið keyrður áfram af jákvæðum væntingum, sem ekki hafa allar gengið eftir og því stendur hann á veikum grunni í dag.
Það sem mun fylgja hruni á bandaríska markaðnum, er slæm ákoma á þeim breska. Eflaust verður erfið staða breska markaðarins heimfærð undir erfiðar stjórnarmyndunarviðræður, sé eitthvað að marka útgönguspár.
Ég segi bara enn og aftur, við Íslendingar erum líklegast að koma hvað best út úr þessu bulli sem er að naga inniviði alþjóða fjármálakerfisins. 

      Eflaust á einhver eftir að finna góða ástæðu fyrir því að þessir markaðir séu að taka þessa dýfu. Hins vegar er spurning hvort ekki megi líta til bandaríska markaðarins í von um skýringu.
Bandaríska S&P500 vísitalan hefur verið að skríða upp síðan hún botnaði í "kjölfar" lausafjárkrísunnar. Hún er nú gengin til baka rétt rúmlega 50% af því sem hú féll og því á viðkvæmum stað. Þegar svo viðskiptin síðustu daga eru skoðuð, þá eru þau að sýna mjög áhugaverða mynd. Þar má sjá að lægsta verð hefur hækkað og hæsta verð lækkað milli daga.
[image: c_documents_and_settings_jon_my_documents_my_pictures1_sp500daily20100504.png]Þetta myndar fleyg sem er farinn að þrengjast mjög. Slíkir fleygar hafa þá áráttu að verð springur venjulega upp eða niður af honum og þá verður venjulega um verulegt stökk að ræða. Spurningin er bara núna, í hvora áttina springur fleygurinn.
Þegar markaðurinn er skoðaður sést að hækkunin sem hefur átt sér stað, er aflíðandi. Þ.e. krafturinn í henni er farinn að minnka og "línan" upp sveigir til hægri. 
Það er því spurning hvort bandaríski markaðurinn sé að fara að taka á sig eina dýfuna enn og þá verður forvitnilegt að vita hversu djúp sú dýfa verður.
Ég hef talað um það nú um nokkurt skeið að bandaríski markaðurinn sé að fara að taka einhverja dýfu og spurning hvort núna sé komið að henni. Hins vegar á markaðurinn það til að bregðast öndvert við það sem maður átti von á, en samt, ég held að nú sé hættan nokkur á dýfu.
Viðbót 5. maí kl. 10:59
Eftir að þessi færsla var rituð, þá sprakk markaðurinn niður og féll verulega. Núna er markaðurinn í ákveðinni botnbaráttu þar sem hann er að reyna að koma í veg fyrir frekara fall. Hins vegar á hann í erfiðleikum með að vinna sig upp. Spurningin er núna hvort þessi "kæling" á markaðinum sé nóg, eða hvort hann gefi eftir og falli frekar. Ég tel nokkrar líkur á því, en vil samt fylgjast með hvað gerist í dag. Stundum gerast kraftaverk.

